
B.2025 Nd.12 Ng.10 bouxbien Vangz Yigiz

▲Vunzmbanj caemhdoih daem ceiz.

▲Gyoengq beixnuengx Yauzcuz caemh hwnj daiz diuqfoux.

▲Canghheiq yienj cansw gouq yinzminz. Vangz Veiginz ingj

▲

Conhgyah yienhciengz bingzsenj makgaemjgaet daeuz. Liuz Yez ingj

12 nyied 5 hauh, Yungzanh Yen gaiq daih cibroek ciet angq vwnzva
lijyouz makgaemjgaet youq hawciengz gaicawx makgaemjgaet ndaw yienh
haiguh. Hozdung aeu makgaemjgaet guh moiz、vwnzva daeuj coenghrengz、
lijyouz caeuq seng’eiq dap giuz, doidoengh nungzyez vwnzva lijyouz seng’eiq
yungzhab ndei、saedyienh hwngfat ndei, engq ndei couqmaenh gij eiqsik
Cunghvaz Minzcuz ranz vunz ndeu, coicaenh gak minzcuz caezcaemh doxgiet
haenqrengz buekguh、caezcaemh mwnhoengh hwngfat. Gaiq ciet vwnzva
lijyouz makgaemjgaet neix guh daengz 12 nyied 31 hauh. Geizgan lij laebdaeb
guh gij yienghsaeh baijgai doxgaiq reihnaz、ndaw dah hai ci doxdax、doxdax
buet mbanj、daejniemh mbit mak daengj, gawq fungfouq gij ndwenngoenz
vwnzva gak cuz ginzcung, hix laeb gij bingzdaiz lai cungj lai yiengh hwngfat
makgaemjgaet.

(Liuz Yez/刘月 Vangz Yigiz/黄誉琦 Moz Beibei/莫蓓蓓)

Yungzanh Yen Gaiq Daih Cibroek Ciet Angq
Vwnzva Lijyouz Makgaemjgaet Haiguh

12 nyied 3 hauh, Hocouh Si Bazbu Gih Vangzdung Yauzcuz Yangh guhsaehhoengh minzsug Gvangjsih bi 2025 caeuq hozdung gyauhliuz vwnzyindawbiengz Gvangjsih、Gvangjdungh、Huznanz、Gveicouh、Yinznanz, gyoengqbeixnuengx Yauzcuz daj haj swngj(gih) roek si daeuj haenx angq comz giz ndeu,gyauhliuz vwnzva、 baengzyoux doxcomz gangjgoj, caezcaemh ciengqgok aencawjdaez“minzcuz ranz vunz ndeu cuk loqsiengj seizdaih moq”.
(Liu Cujbingz/廖祖平)

Haj Swngj(Gih) Roek Si Yauzcuz Ndaw-
biengz Vwnzyi Gyauhliuz Hozdung Haiguh

Hocouh:

Bonjbauq siusik（gicej Se Liengzyij）12 nyied 5 hauh, youz GvangjsihVwnzyoz Yisuzgai Lenzhozvei、Gvangjsih Canghheiq Hezvei lienzhabcawjbanh, Gvangjsih Yisuz Yozyen Yingjsi Conzmeiz Yozyen ciepbanh gaiqdaih cibroek Gvangjsih ciet heiq ndawhag heiq maenhndei youq Nanzningz SiSam Gai Song Hongh Yinzminz Heiqyienh yienjok. Gij heiq baijyienjbauhamz lai aen cawjdaez, siengjfap giuj、daizswz swnh、biujyienj soeng gaenjhabdangq, yienhciengz bouxyawj bekfwngz mbouj dingz.

12 nyied 5 hauh, Cenzcouh Yen Dunghsanh Yauzcuz Yangh、GyauhgyanghYauzcuz Yangh gyoengq beixnuengx Yauzcuz guh minzcuz vwnzva hozdungangqhoh ciet buenzvuengz, gyoengq vunzmbanj caemh ciengq fwen、daem ceiz、diuq fouxfaexsaux daengj, hozdung lai cungj lai yiengh nauhyied dangqmaz.
(Dangz Siujvaz/唐小华 Vangz Mungyangh/黄梦香)

Gaiq Daih Cibroek Gvangjsih Ciet
Heiq Ndawhag Heiq Maenhndei
Baijyienj Youq Nanzningz Guh

Cenzcouh Yen Beixnuengx Yauz-
cuz Angqhoh Ciet Buenzvuengz


